
COVID-19 ᐊᑯᓯᐃᐧᒪᓂᒍᓑ ᑲᐃᒋᑲᑌᐠ ᓇᐱᐨ ᐅᑯ ᒥᔑᓃᑳᓀᓱᐊᐧᐠ ᐃᑫᐧᓄᐊᐧᐠ ᐊᑯᓯᐃᐧᒪᓂᐨᔕᐠ ᐁᑲᐧ ᐊᒥᐦᐃ ᐁᐃᓑᑲᑫᐨ ᑲᐃᐧᑕᑭᑯᒥᓇᓄᐊᐧᐣᐠ ᑕᐱᓑᑯᐨ ᑲᐃᓂᒪᓂᒋᐦᐅᓇᓄᐊᐧᐣᐠ ᓇᐣᑕ ᑲᔦ 
ᐊᐱᐣ ᐅᐸᑭᑎᓇᒧᐃᐧᓂᐠ ᐁᔑᒫᓂᔭᐨ ᐊᐃᐧᔭ ᐊᐸᐣ ᑲᔭᑯᓯᓑᑲᑯᐨ.

ᐊᑯᓯᐃᐧᒪᓂᒍᓑ  ᑲᐃᒋᑲᑌᐠ ᐊᒥᒪ ᐁᐅᐣᒋ ᐊᔓᐦᐃᑐᓇᓄᐊᐧᐣᐠ ᐃᒪ ᐱᑯ ᑲᐃᔑ ᒪᒪᐤ ᐊᐧᔾᐣᑕᓄᐊᐧᐠ, ᓇᐣᑕ ᑲᐃᔑᐊᓄᐦᑭᓇᓄᐊᐧᐣᐠ, ᓇᐣᑕ ᑲᔦ ᐃᒪ ᐊᐦᑯᓯᐃᐧᑲᒥᑯᐣᐠ.  ᐊᐣᑕ ᐁᑕ 
ᐊᑯᓯᐃᐧᒪᓂᒍᓑ ᑫᒍᐊᐧᐨ ᐃᐧᓂᑯ ᐁᔭᔭᔓᒥᓄᑎᓇᓄᐊᐧᐣᐠ ᐃᔑᓭ ᐁᑲᐧ ᒥᓇ ᐊᐣᑕ ᑲᐃᐧᐣ ᐊᑯᓯᐃᐧᒪᓂᒍᔕᐠ ᐃ ᐃᐦᐃᐁᐧ ᐃᔑᓭᓯᐣ.  

ᑭᓑᐱᐣ ᐁᑲ ᐁᒥᓄᔭᐊᐧᓀᐣ ᐃᒫ ᑲᐄᐧᒋᐦᐃᐁᐧᒪᑲᑭᐣ ᒪᓂᒎᔕᐠ ᐱᐣᒋ ᐃᐧᔭᐃᐧᐣᐠ ᑳᐃᔑ ᐱᒧᒋᑫᒪᑲᐠ, ᓇᐱᐨ ᓇᓂᓭᐣᑕᑲᐧᐣ ᐃᐦᐃᐁᐧ ᐊᐃᐧᔭ ᐃᐦᐃᐁᐧ ᑲᐃᓭᐨ. 
ᐃᓀᓄᐊᐧᐠ ᑕᓑ ᑲᔦ ᑫᐃᐧᓇᐊᐧ  
•	 ᑲ ᑫᐦᑌᔭᑎᓱᐊᐧᐨ ᐁᑲᐧ ᒥᓇ   
•	 ᑲᔭᑯᓯᐊᐧᑎᓱᐊᐧᐨ ᑐᐦᑲᐣ ᑲᔓᑲᐊᐧᐱᓀᐊᐨ, ᑲᔭᒨᐁᐧᒫᑲᐠ ᐊᐦᑯᓱᐃᐧᐣ ᑲᔭᒧᐊᐧᐨ, ᐁᑲᐧ ᒥᓇ ᒥᑌᐦᐃᐣᐠ ᑲᐃᔑᔭᐊᐧᐨ, ᐁᑲᐧ ᒥᓇ ᑲᓇᐸᐱᐦᑫᔑᓄᐊᐧᐨ ᓇᐣᑕ ᑲᔦ ᐅᐦᐸᓂᐠ ᑲᐃᔑᐊᐧᑯᓱᐊᐧᐨ.  

ᐅᐅᐁᐧ ᑫᑐᑕᒪᐣ ᒋᔪᒋᓇᓂᒋᑲᐣᑕᒪᐣ
ᑲᐧᔭᐠ ᒋᑲᓯᓂᓂᒋᔭᐣ 
ᓄᒪᑫ ᐱᑯ ᑲᓯᓂᐣᒋᐣ ᑲᐧᔭᐠ ᒋᑲᓯᓇᒪᐣ ᑭᓂᒋᐣ. ᐯᐸᐣ ᓇᐣᑕ ᑭᑐᐢᑲᐣ ᐊᐸᒋᑐᐣ ᒋᑭᐸᑯᓇᒪᐣ ᓂᐱ. ᑭᓑᐱᐣ ᐁᑲ ᓱᑊ ᐁᑲᐧ ᒥᓇ ᓂᐱ ᐁᔭᔭᐣ ᐊᐦᐃ 
ᑲᑭᔭᐸᒋᑐᐣ ᑯᑕᐠ ᑲᓯᓂᒐᐣ.  

ᑲᐧᐃᐣ ᓴᒥᓇᐣ ᑭᐃᐧᐣᑲᐧᐣ 
ᐃᓀᓄᐊᐧᐣ ᐊᑯᓯᐤ ᒪᓂᒍᔕᐠ ᑲᐃᓑᑲᓂᑕᐧ ᐊᒥᒪ ᐁᔪᐣᒋ ᐱᐣᑎᑫᐊᐧᐨ ᐃᒪ ᐅᓑᑭᔑᑯᐣᐠ, ᑭᑌᓂᑯᒥᐣᐠ ᐁᑲᐧ ᒥᓇ ᒥᑐᓂᐠ.  ᐁᑲᐧ ᑲᔦ ᐃᔑᓭ ᐁᐃᐧᑲᐧᓇᒋᑲᑌᐠ 
ᐄᐃᐁᐧ ᐊᑯᓯᐃᐧᐣ ᑭᔑᐱᐣ ᐅᓴᒼ ᐊᐃᐧᔭ ᐯᔓᐣᐨ ᐁᐃᐧᒋᑲᐸᑕᐊᐧᐨ ᐁᐊᐧᓯᑕᐣᐠ ᓇᐣᑕ ᐁᔭᔭᓀᒧᐨ ᐁᑲᐧ ᑕᓑ ᑲᔦ ᐁᑲ ᑲᑯᐱᑌᓄᑯᒣᓄᑎᓯᐨ ᐁᑲᐧ ᒥᓇ ᐁᑲ 
ᑲᑭᐱᑐᓇᓂᑎᓱᐨ. 

ᑲᐧᐃᐣ ᓇᐱᐨ ᐊᐃᐧᔭ ᐯᔑᐊᐧᐸᒼ 
ᒣᑲᐧᐨ ᐊᑯᓱᐃᐧᒪᓂᒍᓑ ᐁᐸᐸᒥᓑᑲᒪᑲᐠ ᑕᐃᓭᐸᐣ ᐁᑲ ᐱᓇᒪ ᐊᐃᐧᔭ ᒋᓴᑭᓂᒋᓇᐨ ᐊᐧᒋᔦᒪᐨ ᐁᑲᐧ ᒥᓇ ᒋᑭᒋᒋᓇᐨ, ᐁᑲᐧ ᒥᓇ ᐁᑲ ᒍᒋᒪᐨ ᐊᐃᐧᔭ. ᑲᔦ 
ᑫᐃᔑᑭᑫᐣᑖᐣ ᐁᑲ ᓇᐦᐱᐨ ᐯᔔᐣᐨ ᐊᐃᐧᔭ ᒋᐃᐧᒋᑲᐸᐃᐧᐦᑕᐊᐧᐨ ᐃᓑᐱᐣ ᐁᐊᐧᓯᑕᐣᐠ. 

ᐃᓂᓄᐊᐧᐠ ᑲᑭᑭᓑᑲᑯᐊᐧᐨ COVID-19 ᐊᑯᓱᐃᐧᒪᓂᒍᓑ ᑲᐃᒋᑲᑌᐠ ᓇᐣᑕ ᐃᔑᔭᐊᐧᐠ 
ᐁᑲ ᓇᐦᐱᐨ ᐁᔭᑯᓱᐊᐧᐨ. ᑲᔦ ᓇᐣᑕ ᑲᐃᐧᐣ ᑲᑭᑫᐣᑕᓯᐣ ᐁᑭᑭᓑᑲᑯᔭᐣ COVID-19 
ᐊᑯᓱᐃᐧᐣ ᐃᐁᐧᑕᓑᑲᐧᐃᐧᐣᒌᔑᓭᐠ ᑫᑲᐟ ᐅᑯ ᐯᔑᑲᐧᐣ ᐁᓂᒪᐣᒍᐦᐅᐨ ᐊᐃᐧᔭ 
ᑲᐃᐧᑕᑭᑯᒧᐨ. 

ᓇᐣᑕ ᓂᐃᐧᔕᑊ ᑕᓯᑭᔑᑲ ᐃᔑᓭ ᐊᐱᐣ ᐃᓂᑯᐠ ᐊᐃᐧᔭ ᐊᐱᐣ ᑲᔭᑯᓯᐨ. 
	           ᑲᑭᓯᓯᓱᓭ, 
	           ᑲᐊᐧᓯᑕᐣ, 
	           ᓇᐱᐨ ᑲᔭᓂᒥᐦᑐᐣ ᒋᐸᑭᑕᓇᒧᔭᐣ, ᐁᑲᐧ ᒥᓇ 
	           ᒥᓃᐃᐧᒪᐣᒍᔑᐋᐧᐱᓀᐃᐧᐣ ᐃᒪ ᐅᐦᐸᓂᐠ ᑲᐃᒋᑲᑌᐠ  ᒋᐸᓄᐦᐅᒪᑲᐠ.

ᓇᑐᐠ ᐊᐸᐣ ᑲᓂᔭᔭᓂᒥᓭᐠ ᐅᐁᐧ ᐊᑯᓯᐃᐧᒪᓂᒍᓑ ᑲᐃᒋᑲᑌᐠ, ᓇᐣᑕ 
ᒥᓃᐃᐧᒪᐣᒍᔑᐋᐧᐱᓀᐃᐧᐣ ᓇᐣᑕ ᐅᑎᑎᑯᓂᓱᐊᐧᔭᐣ ᐊᐱᐣ ᐁᓂᑭᐱᒋᓂᐨ ᐁᑲᐧ ᒥᓇ 
ᐊᐸᐣ ᐊᐃᐧᔭ ᐁᓑᑲᐧᐱᒪᑎᓱᐨ.

ᑲᐃᐧᐣ ᑫᑯᐣ ᐊᔭᓯᓄᐣ ᑫᑮᐃᔑᐃᐧᒋᐦᐊᑲᓄᐨ ᐊᐃᐧᔭ ᐊᐸᐣ ᑲᔭᐦᑯᓯᐨ ᐁᑲᐧ ᑲᔦ 
ᑲᐃᐧᐣ ᑫᑯᐣ ᑎᐱᓇᐁᐧ ᒪᔭᒼ ᒪᓑᑭᑭ ᑲᐃᓇᐸᑕᐠ ᑫᑭᐃᐧᒋᐦᐃᐁᐧᒪᑲᑭᐸᐣ ᑲᐧᐃᐣ ᑫᑯᐣ 
ᐊᔭᓯᓄᐣ.  ᐁᑲᐧ ᐃᓯᓭ ᐃᐧᓂᑯ ᐊᐃᐧᔭ ᐁᓂᒧᔭᐨ ᐁᑲ ᓇᐱᐨ ᑲᔭᑐᓯᐊᐧᑎᓯᐨ.   

ᐁᑲᐧ ᐆᐅᐦᐁᐧ ᑲᐃᓂ ᑲᓴᓇᑲᐠ ᐆᐅᐦᐁᐧ  COVID-19 ᐊᑯᓯᐃᐧᐣ ᑲᐃᒋᑲᑌᐠ, 
ᐊᒥ ᐁᔑᓯᐠ ᐅᐊᐧᐱᑯ ᔐᒪᐠ NAN ᐊᓂᔑᓇᐯ ᐊᐢᑭ ᐅᑭᒪᐃᐧᐣ ᐁᑭ ᑭᐱᑐᓇᐣᐠ 
ᐱᒥᔭᐃᐧᐣ ᐃᒪ ᑕᔑ ᐅᐱᒧᒋᐃᐧᐣ. 

ᐁᑲᐧ ᐅᐦᐅᐦᐁᐧ ᑕᐃᔑᓭ ᐁᑲ 
	 •ᐱᒥᔭᐃᐧᐣ ᒪᐊᐧᒋᐦᐃᑐᐃᐧᐣᐠ ᐅᐣᒋ 
	 •ᐱᒥᔭᐃᐧᐣ ᐃᒪ ᐃᔑᑭᐧᓂᑲᓂᐠ ᓇᐣᑕ ᐁᐃᐧᔭ ᐁᔭᔕᐨ 
	 •ᒪᐊᐧᒋᐦᐃᑐᐃᐧᐣ ᑯᑕᑭᔭᐠ ᐊᐃᐧᔭᐠ ᑲᐱᑕᑯᔑᓄᐊᐧᐨ 

ᓇᐦᐱᐨ ᐅᑯ ᑭᓂᐱ ᒪᔭᑭᓭ ᐅᐦᐅᐁᐧ ᐊᑯᓭᐃᐧᒪᓂᒍᓑ ᑲᓂᔭᔨᐦᐸᓄᐦᒪᑲᐠ. ᑭᓑᐱᐣ 
ᐅᐃᐧᓇᓇᑕᐃᐧ ᑭᑫᐣᑕᒪᐣ ᑫᑯᐣ ᐃᒪ ᑲᑭᓇᑊ ᒪᐣᑕᐊᐧᐱᑯᐣᐠ ᐊᓂᔑᓇᐯ ᐊᐢᑭ 
ᐅᑭᒪᐃᐧᐣ ᑲᐃᔑᒪᓯᓇᐃᑲᓱᐨ.

www.nan.on.ca/covid19


